
Mae gwybodaeth am ffiniau graddau’r pwnc hwn ar gael ar wefan gyhoeddus CBAC: 
https://www.wjecservices.co.uk/MarkToUMS/default.aspx?l=cy  
 
Dadansoddiad o'r Canlyniadau Ar-lein 
 
Mae CBAC yn darparu gwybodaeth i ganolfannau arholiadau ar wefan ddiogel CBAC.  
Cyfyngir y ddarpariaeth hon i staff mewn canolfannau yn unig.  Y Swyddog Arholiadau yn y 
ganolfan sy’n rhoi’r caniatâd i’r staff yn y ganolfan gyrchu’r wefan hon. 
 
Adroddiad Ystadegol Blynyddol 
 
Mae’r Adroddiad Ystadegol Blynyddol (a gyhoeddir yn ystod ail hanner Tymor yr Hydref) yn 
cynnwys canlyniadau cyffredinol pob arholiad y mae CBAC yn ei weinyddu.   

GOFAL, CHWARAE, DYSGU A DATBLYGIAD PLANT 
YMARFER A THEORI 

 
Lefel 2 

 
Mehefin 2022 

 
UNED 216 

 
 
 
Sylwadau Cyffredinol 
 
Roedd cwestiynau yn y papur hwn yn cyd-fynd â chyfresi blaenorol. Cyflwynwyd amrediad o 
fathau o gwestiynau sy'n cwmpasu cynnwys Uned 216 fel y nodir yn y fanyleb. 
Roedd rhai ymgeiswyr wedi ceisio cymhwyso gwybodaeth a dangos dealltwriaeth yn y rhan 
fwyaf o'r atebion a gyflwynwyd. Roedd hyn i’w weld yn anodd i ymgeiswyr eraill, atgoffwyd 
arholwyr o'r canllawiau marcio cadarnhaol ac o ganlyniad defnyddiwyd amrediad o farciau. 
 
Gwnaed sawl ychwanegiad/newid i'r cynllun marcio yn ystod y gynhadledd, cyfrannodd hyn 
at farcio cadarnhaol hefyd. 
 
Dim ond rhai dysgwyr wnaeth geisio ateb pob cwestiwn gan adael rhai cwestiynau yn wag. 
Gallai hyn awgrymu bod y cynnwys yn gyfyngedig, oherwydd sefyllfa'r pandemig unwaith 
eto. 
 
Roedd gwybodaeth ymlaen llaw wedi bod ar gael oherwydd y profiad dysgu cyfunol parhaus. 
Dangosodd llawer o ganolfannau ddefnydd da o'r wybodaeth hon a gwnaeth hynny 
alluogidysgwyr i gael marciau gwerthfawr yn y cwestiynau hyn. 
Fodd bynnag, roedd ymdeimlad o orddibyniaeth ar y wybodaeth a ddarparwyd ar draul 
meysydd eraill o'r fanyleb. Roedd hyn yn arbennig o amlwg yng Nghwestiwn 4 lle gofynnwyd 
i ddysgwyr nodi a thrafod model/dull amgen o addysgu. Roedd atebion yma yn wael gyda 
nifer ddim yn rhoi cynnig ar y cwestiwn neu’n cyflwyno  ymatebion cyfyngedig. 
 
Cafwyd dealltwriaeth gyffredinol o ferfau gorchmynnol ar gyfer y papur hwn ac roedd hyn yn 
golygu bod rhai dysgwyr wedi gallu cyrraedd  marciau band uwch. Collodd ychydig o 
ddysgwyr farciau gwerthfawr lle na ddeallwyd berfau gorchmynnol gan arwain at ymatebion 
ar ffurf pwyntiau bwled gyda thrafodaethau neu ddisgrifiadau cyfyngedig. 
 
Mae deddfwriaeth allweddol a/neu fentrau presennol y llywodraeth yn parhau i achosi 
problem i lawer o ddysgwyr. Nodwyd maen prawf asesu 3.1 o'r fanyleb  yn y Wybodaeth 
Ymlaen Llaw, ond dim ond lleiafrif o ddysgwyr a ddatblygodd atebion yn y bandiau marciau 
uwch. 
 
Roedd tystiolaeth i awgrymu nad yw dysgwyr bob amser yn ystyried ychwanegiadau a /neu 
gwestiynau'n ofalus. Canlyniad hyn yw bod yr ymatebion yn amhriodol  gan arwain yn aml at 
ennill 0 marc. 

Nifer y Cofrestriadau: 
 
118 cofrestriad cyfrwng Saesneg a dim cofrestriad cyfrwng Cymraeg 
 
Adborth cwestiynau unigol.  
 
 
Cw.1 (a)  (DD 1 1.1) 
 
 Roedd y mwyafrif o ymgeiswyr yn gallu cyflawni gofynion y cwestiwn hwn ac ennill 

marciau llawn. Collwyd rhai marciau lle'r oedd ymgeiswyr wedi ticio mwy nag un 
ateb, nid yw hyn yn dangos yn glir i’r arholwr eu bod wedi deall felly ni ellir dyfarnu 
marciau.  

 
 (b)  (DD 1 1.6) 
 
 Rhoddodd rhai dysgwyr ymateb clir a chanolbwyntio ar y cwestiwn mewn perthynas 

â datblygiad cyfannol yn ôl y galw. Dangosodd eraill ddealltwriaeth gyfyngedig a 
chanolbwyntiwyd ar un agwedd o ddatblygiad megis sgiliau corfforol. Lle cafodd 
amrywiaeth o agweddau eu hesbonio enillwyd  marciau yn y band uwch. 

 
 (c)  (DD 1 1.1)  
 
 Roedd y cwestiwn hwn yn gofyn am ddisgrifiad o batrymau cyffredinol twf a 

datblygiad corfforol yn ystod glasoed. Roedd rhai dysgwyr yn gallu datblygu disgrifiad 
da iawn gan ateb y cwestiwn yn glir. Fodd bynnag, cyflwynodd rhai dysgwyr restrau o 
bwyntiau bwled neu frawddegau byr nad oedd yn bodloni’r ferf orchmynnol. 

 
Cw.2  (DD1 1.5) 
 
 Fel cwestiwn adnabod roedd hwn yn gyfle i ennill 3 marc am ymateb rhestr neu 

bwyntiau bwled. Achosodd y cwestiwn hwn broblemau i lawer o ddysgwyr gan achosi 
iddynt golli marciau, o bosibl oherwydd camddarllen/camddeall yr 
ychwanegiad/cwestiwn. Doedd peth o’r dystiolaeth gafodd ei chyflwyno ddim yn 
canolbwyntio ar sgiliau cymdeithasol pobl ifanc oed ysgol gyfun. 

 
Cw.3  (DD2 2.1)  
 
 Darparwyd gwybodaeth ymlaen llaw ar gyfer y cwestiwn hwn a llwyddodd y rhan 

fwyaf o ddysgwyr i ddatblygu ymateb yn unol â gofynion y bandiau canol neu uwch. 
Collodd rhai dysgwyr farciau lle'r oedd yr asesiad yn canolbwyntio ar sgiliau corfforol 
ac ni ddatblygwyd yr ymateb mewn perthynas â chyd-destun ehangach iechyd, 
llesiant, a datblygiad fel y gofynnwyd amdano yng ngeiriad y cwestiwn. 

 
Cw.4  (a) a (b)   (DD2 2.3) 
 
 Dewisodd y mwyafrif o ddysgwyr beidio ag ymateb i gwestiwn 4, gan adael a a b yn 

wag. Pan ymatebodd rhai dysgwyr cyfyngedig oedd y dystiolaeth eu bod wedi deall 
gan fod gweithgareddau wedi'u nodi yn lle modelau neu ddulliau gweithredu. 
Dewisodd nifer bach o ddysgwyr nodi Montessori neu Ddull Sy'n Canolbwyntio ar 
Blant ac ennill 1 marc yn 4a. Fodd bynnag, nid oedd eu hymgais i drafod yn 
adlewyrchu dealltwriaeth dda yn 4b i gwrdd â gofynion y bandiau canol/uwch. 

Cw.5  (DD2 2.2) 
 
 Cwestiwn 5 marc a oedd wedi cael Gwybodaeth Ymlaen Llaw. Manteisiodd y rhan 

fwyaf o ddysgwyr ar hyn a llwyddwyd i ennill marciau llawn. Roedd y dysgwyr hyn yn 
gallu archwilio amrediad eang o ffactorau gan gynnwys cymarebau oedolyn 
plentyn/diogelwch y llwybr/diogelwch trafnidiaeth/goruchwyliaeth/asesiad risg a 
chaniatâd rhiant/gofalwr. 

 
Cw.6  (a)  (DD4 4.2) 
 

Roedd llawer o ddysgwyr yn gallu ennill y 2 farc llawn a oedd ar gael ar gyfer y 
cwestiwn hwn. Roedd y rhan fwyaf o ddysgwyr yn gallu adnabod rhanddeiliaid 
allweddol priodol. Fodd bynnag, roedd rhai wedi nodi aelodau o'r tîm CAMHS, ni 
ddyfarnwyd marciau lle digwyddodd hyn. Nododd llawer o ddysgwyr fod meddyg 
teulu yn randdeiliaid ac, er nad yw hyn yn gyffredin ym mhob canolfan, nododd 
ymchwil arholwr bod hyn yn ateb cywir mewn perthynas â phrofiad dysgwr ei hun. 

 
 (b)  (DD4 4.1) 
 
 Roedd Gwybodaeth Ymlaen Llaw wedi'i rhoi i ganolfannau i gefnogi'r gwaith o 

adolygu'r Gwasanaethau Iechyd Meddwl oedd ar gael i blant a phobl ifanc a oedd yn 
sôn yn benodol am CAMHS. Dim ond ychydig o ddysgwyr oedd yn gallu datblygu 
esboniad o'r gefnogaeth a roddwyd gan CAMHS i ennill marciau llawn. Tueddai’r 
rhan fwyaf o'r ymatebion i fod yn y band canol ac roedd yn amrywio rhwng ennill 3-4 
marc, gyda rhai ddim yn mynd yn uwchna'r band isaf. 

 
 (c)  (DD4 4.1) 
 
 Cafodd llawer o ddysgwyr dri marc llawn ar gyfer y cwestiwn hwn. Roedd yr atebion 

a gynigwyd ymhell y tu hwnt i'r cynllun marcio gwreiddiol a gwnaed gwelliannau 
perthnasol i gynnwys unigolion fel y Deietegydd/Heddlu/Ymwelydd Iechyd. 

 
 (d)  (DD4 4.1) 
 

Cafwyd ymateb amrywiol i'r cwestiwn hwn, enillodd rhai dysgwyr 6 marc llawn am 
drafodaeth dda iawn a oedd yn cynnwys amrywiaeth o rwystrau. Roedd eraill yn colli 
marciau gan fod y ffocws yn gyfyngedig. Rhoddodd lleiafrif o ymgeiswyr ymatebion 
aneglur lle roedden nhw'n sôn am rwystr, fel arian, ond heb ddatblygu'r drafodaeth. 

 
Cw.7 (DD4 4.2) 
 
 Er bod gwybodaeth wedi ei rhoi ymlaen llaw ar gyfer y cwestiwn hwn roedd yn 

ymddangos yn broblem i lawer o ddysgwyr. Roedd y cwestiwn yn gofyn i ddysgwyr 
asesu gwerth y timau amlddisgyblaethol yn gweithio gyda'i gilydd. Disgrifiodd y rhan 
fwyaf o ddysgwyr dîm amlddisgyblaethol yn hytrach nag ateb gofynion y cwestiwn. 
Rhoddwyd rhai marciau lle soniodd dysgwyr am fodloni anghenion  neu roi rhai 
enghreifftiau ymarferol. Lle'r oedd dysgwyr wedi darllen ac ystyried y cwestiwn yn 
briodol llwyddodd rhai i ddatblygu asesiad da iawn gan ddangos gwybodaeth gadarn 
o gydweithio i gefnogi plant a theuluoedd/gofalwyr. 

 
Cw8  (a) a (b)   (DD3 3.1) 
 
 Roedd cyfle i ddysgwyr ennill 3 marc drwy nodi 3 gweithgaredd a gyflwynwyd i gwrdd 

â Safonau Gofynnol Cenedlaethol, Safon 7.  

 Cafwyd ymateb cyffredinol da yn rhan (a) o'r cwestiwn wrth i ddysgwyr nodi 
amrywiaeth o weithgareddau gan gynnwys llawer nad oedd yn y cynllun marcio. 
Gwnaed ychwanegiadau, megis canu, modelu sothach a blasu bwyd er mwyn 
galluogi dyfarnu marciau. 

 
 Roedd canolfannau wedi cael eu tywys tuag at faen prawf asesu 3.1 ac er i ran (a) 

gael ei hateb yn llwyddiannus roedd rhan (b) o'r cwestiwn hwn yn ymddangos yn fwy 
o her. Nid oedd yn ymddangos bod llawer o'r ymatebion yn dangos dealltwriaeth glir 
o ofynion Safon Ofynnol Genedlaethol a dim ond rhai oedd yn gallu ennill marciau 
band is i'w hystyried yn gyffredinol, yn bennaf mewn perthynas â hawliau plant. 

 
Cw.9 (DD3 3.1) 
 
 Roedd hyd at 4 marc ar gael ar gyfer amlinelliad o brif nodweddion polisi Iechyd a 

Diogelwch yng nghwestiwn 9. Rhoddwyd marciau is mewn sawl achos lle'r oedd 
dysgwyr yn canolbwyntio ar yr angen i gadw pobl yn ddiogel. Fe wnaeth nifer 
cyfyngedig o ddysgwyr ddatblygu'r amlinelliad i'r band uwch wrth gyfeirio at yr angen 
am asesiadau risg a driliau tân. Nid atebwyd y cwestiwn hwn gan rai o’r dysgwyr ac 
roedd hynny wedi colli marciau iddynt tuag at eu marc terfynol. 

 
 
Argymhellion i ganolfannau.  
 
Yn seiliedig ar berfformiad ymgeiswyr ar y papur hwn, cynigir y cyngor canlynol i 
ganolfannau ar gyfer y dyfodol: 

• Dylid annog dysgwyr i ddarllen yr arweiniad yn y cwestiwn yn ofalus a dilyn y 
cyfarwyddiadau a roddwyd, yn arbennig lle mae ychwanegiad wedi'i ddarparu i gefnogi'r 
ymateb.  

• Dylid atgoffa dysgwyr o'r ystod oedran ar gyfer y cymhwyster hwn. Gall cyfeiriad at ei 
ymarfer ei hun wella ymateb ond gellir colli marciau lle sonnir am ystod oedran penodol 
mewn cwestiwn er enghraifft Cwestiwn 2 sy'n cyfeirio at ysgol gyfun. 

• Dylid atgoffa dysgwyr sy'n defnyddio taflenni parhad y dylid cyfeirio at y rhain yn glir.  

• Mae'n bwysig bod dysgwyr yn ceisio pob cwestiwn. Gall ymgais, waeth pa mor fach, 
ennill marc hanfodol sy'n gwneud gwahaniaeth i'r canlyniad cyffredinol. 

• Mae terminoleg benodol i'r sector fanwl wedi'i chynnwys drwy Uned 216. Bydd y 
derminoleg hon yn ymddangos mewn cwestiynau mewn gwahanol bapurau. Mae'n 
hanfodol felly bod dysgwyr yn dod yn gyfarwydd â'r geiriad a ddefnyddir ac yn deall ei 
ystyr. Dylid rhoi sylw penodol i ddeddfwriaeth a rheoliadau, polisïau a mentrau 
presennol y llywodraeth. 

• Dylai arweiniad ar dechneg arholiadau fod yn rhan o sesiynau adolygu. Dylid annog 
dysgwyr i ddarllen drwy'r papur ac i gynllunio'r amser sydd ei angen ar gyfer cwestiynau 
penodol. Gallai sesiynau adolygu hefyd annog dysgwyr i roi sylw i eiriad penodol er 
enghraifft Cwestiwn 1b lle mae angen datblygiad cyfannol. 

• Adolygwch ystyr a phwysigrwydd y berfau gorchmynnol. Mae'r geiriau hyn yn ffurfio 
canllaw o ran yr hyn mae'r ymateb yn gofyn amdano. Mae defnydd da o'r berfau hyn 
wrth ddatblygu atebion yn galluogi dyfarnu marciau bandiau uwch. 

• Mae CBAC yn cynnig cyfle i ganolfannau gwblhau'r arholiad gan ddefnyddio asesu ar-
lein, a allai fod o fudd i rai ymgeiswyr. Mae hyn hefyd yn caniatáu i fyfyrwyr ysgrifennu 
mwy os oes ganddynt lawysgrifen fawr iawn heb ddefnyddio tudalennau parhad, felly 
gall eu hymatebion gael eu hymestyn yn haws a allai ganiatáu i ymgeiswyr ennill mwy o 
farciau.   
Cysylltwch ag e-assessment@wjec.co.uk i gael rhagor o wybodaeth am dreialu'r 
arholiad ar-lein.  

 



 

© WJEC CBAC Cyf.  

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

CBAC 
245 Rhodfa'r Gorllewin  
Caerdydd CF5 2YX 
Rhif Ffôn 029 2026 5000 
Ffacs 029 2057 5994 
E-bost: arholiadau@cbac.co.uk  
gwefan: www.cbac.co.uk  

 

 

 

mailto:exams@wjec.co.uk
http://www.wjec.co.uk/exams.html

